
Annotatsiya

Tezisda mintaqaviy agrar ishlab chigarishni iqtisodiy rag‘batlantirish
mexanizmlarini mehnat unumdorligi va yaratilgan qo‘shilgan qiymat mezonlari
asosida takomillashtirishning nazariy-uslubiy jihatlari tadqiq etiladi. Hududlarning
ishlab chiqarish salohiyati, resurslar unumdorligi va iqtisodiy natijadorligidagi
tafovutlarni  hisobga oluvchi differensiallashgan rag‘batlantirish yondashuvi
asoslanadi. Agrar qo‘shilgan qiymat va mehnat unumdorligi dinamikasini davlat
qo‘llab-quvvatlashining natijaviy ko‘rsatkichlari bilan integratsiyalashga asoslangan
baholash mexanizmi taklif etiladi. Tahlil Statistika agentligining 2016-2024-yillar
ma’lumotlari va Namangan viloyatining 2024-yil tumanlar kesimidagi ko‘rsatkichlari
asosida o‘tkazilgan. Bu davrda agrar yalpi qo‘shilgan qiymat nominal ifodada 3,65
barobar, ishlab chiqarish sanoatiniki 7,52 barobar oshgani, Namangan viloyati
tumanlarida agrar ishlab chiqarishning o‘sish sur’ati 0,1 foizdan 6,4 foizgacha
farglangani aniqlangan. Ushbu yondashuv budjet resurslarini samarali taqsimlash,
ishlab chiqaruvchilarning iqtisodiy manfaatdorligini kuchaytirish va hududiy agrar
rivojlanishning barqarorligini ta’minlashga xizmat qiladi.

Kalit so‘zlar: mintaqaviy iqtisodiyot, agrar ishlab chiqarish, iqtisodiy
rag‘batlantirish, mehnat unumdorligi, qo‘shilgan qiymat, hududiy differensiatsiya,
davlat qo‘llab-quvvatlashi, iqtisodiy samaradorlik, natijaviy subsidiya, agrar siyosat.

AHHOTAIIUS

B Te3uce uccneaytoTcs TEOPETUKO-METOINYECKUE ACTIEKTHI COBEPIIIEHCTBOBAHUS
MEXaHU3MOB OJKOHOMHYECKOTO CTUMYJHPOBAHHUS  PETHOHAIBLHOTO  arpapHoOro
IIPOU3BOJICTBA HA OCHOBE KPHUTEPUEB NPOU3BOAUTEIBHOCTH TpyJda M CO3JaHHOU
nobaBieHHON croumocTH. OOOCHOBBIBaeTCS IUDPEPEHIIMPOBAHHBIA TMOAXO] K
CTUMYJIUPOBAHUIO, YUMUTHIBAIOIIMA Pa3UYUsl PETHOHOB IO MPOU3BOJICTBEHHOMY
NOTEHUUATY, NPOAYKTHUBHOCTH PECYpPCOB U HKOHOMUYECKON pe3ylbTaTUBHOCTH.
IIpemaraercss MeXxaHU3M OLIEHKH, OCHOBAaHHBIA HA MHTETPALIMU TUHAMUKHA arpapHOU
N00aBJICHHOM CTOMMOCTM M TPOU3BOJAUTEIBHOCTH TpyAa C pPE3yJbTaTUBHBIMU
MOKa3aTeas MU  TOCYJapCTBEHHOW MOANEPKKUA. AHAIU3 TMPOBEAEH 10 JaHHBIM
ArentctBa ctatuctuku 3a 2016-2024 roas! 1 mokasareisiM HamaHraHcko# 001acTH 3a
2024 ron B pa3pe3e palOHOB. Y CTAHOBIIEHO, YTO 3a ATOT MEPHOJ arpapHasi BaJloBas
no0aBlieHHas CTOMMOCTb B HOMHHAJBbHOM BBIPQXEHUU BbIpocia B 3,65 paza, a
oOpabaTtbIBatoliel MpPOMBILUIEHHOCTH B 7,52 pa3a, TeMIbl pOCTa arpapHoOro
nmpou3BojAcTBa B parioHax Hamanranckoit o6nactu pazmuyanucek ot 0,1 mo 6,4 %.

JlaHHBIN MOAXO0M CIYKUT 3(PPEKTUBHOMY pacHpeeIeHUI0 OOIKETHBIX PECYPCOB,
YCUJICHUIO YKOHOMHYECKOW 3aMHTEPECOBAHHOCTH MPOU3BOIUTENCH M 00ECIICUCHUIO
YCTOWYHMBOCTH PETUOHAIBLHOTO arpapHOro pPa3BUTHSI.

KiiloueBbie cJjioBa: pervoHalibHAas JKOHOMHUKA, arpapHoe IPOU3BOJCTBO,
SKOHOMHYECKOE CTUMYJIHMPOBAaHWE, MPOU3BOIUTEIHHOCTh Tpyda, J0OaBlIeHHAsS
CTOMMOCTbB, TeppuTOpHaibHas AuddepeHIuanys, ToCyIapCTBEHHAs MOJICPKKA,
sKoHOMHUYECKast 3 (PEKTUBHOCTD, pe3yJIbTaTUBHAS CYOCUIMS, arpapHasi MOJUTHKA.

Abstract

The thesis examines the theoretical and methodological aspects of improving the
mechanisms of economic incentives for regional agricultural production based on the
criteria of labour productivity and value added. A differentiated incentive approach is
substantiated that takes into account regional differences in production potential,
resource productivity and economic performance. An assessment mechanism is
proposed that integrates the dynamics of agricultural value added and labour
productivity with the performance indicators of state support. The analysis was based
on Statistics Agency data for 2016-2024 and district-level indicators of Namangan
region for 2024. Over this period, agricultural gross value added grew 3.65 times in
nominal terms and that of manufacturing 7.52 times, while the growth rate of
agricultural output across the districts of Namangan region ranged from 0.1 to 6.4%.
The approach supports efficient allocation of budget resources, stronger economic
interest of producers and sustainable regional agricultural development.

Keywords: regional economy, agricultural production, economic incentives,
labour productivity, value added, territorial differentiation, state support, economic
efficiency, performance-based subsidy, agricultural policy.

KIRISH

Jahon agrar iqtisodiyotida ishlab chiqarishni iqtisodiy rag‘batlantirish
mexanizmlarini takomillashtirish davlat qo‘llab-quvvatlashining moliyaviy hajmidan
uning mehnat unumdorligi, yaratilgan qo‘shilgan qiymat va resurslardan foydalanish
samaradorligiga ta’sirini baholashga o‘tishni talab etmoqda. OECDning Agricultural
Policy Monitoring and Evaluation 2024 hisobotiga ko‘ra, 2021-2023-yillarda 54 ta
mamlakatda agrar sohani qo‘llab-quvvatlashning o‘rtacha yillik hajmi 842 milliard
AQSH dollarini tashkil etgan, agrar bilimlar va innovatsion tizimlarga yo‘naltirilgan
xarajatlar esa 25 milliard AQSH dollariga teng bo‘lgan [3]. FAOning The State of Food
and Agriculture 2024 hisobotida agroozuqa tizimlarining yashirin xarajatlari yiliga 10
trillion AQSH dollaridan ortiq (2020-yil xarid qobiliyati pariteti bo‘yicha) baholanib,
davlat siyosati va rag‘batlantirish choralarini tizim yaratadigan haqiqiy qiymatga
yo‘naltirish zarurligi asoslangan [1]. Ushbu xulosalar agrar siyosat natijadorligini
mahsulot hajmi bilan cheklamasdan, real qo‘shilgan qiymat va mehnat
unumdorligining o‘zgarishi orqali baholash muhimligini ko‘rsatadi.

Xalqaro agrar siyosatda ishlab chigaruvchilarni bevosita moliyaviy qo‘llab-
quvvatlash bilan bir qatorda infratuzilma, innovatsiyalar va bilimlar transferiga
yo‘naltirilgan iqtisodiy rag‘batlantirish vositalarining ahamiyati ortmoqda. OECDning
2024-yilgi agrar siyosat tahlilida 2021-2023-yillarda qishloq xo‘jaligiga ko‘rsatilgan
_________________________________________________________________________________________________________________|

umumiy xizmatlar uchun yiliga o‘rtacha 106 milliard AQSH dollari ajratilgani va bu
qo‘llab-quvvatlash umumiy hajmining atigi 12,6 foizini tashkil etgani qayd etilgan.
Umumiy xizmatlar tarkibida infratuzilma ulushi OECD mamlakatlarida 38 foizni,
rivojlanayotgan iqtisodiyotlarda 55 foizni, agrar bilimlar va innovatsion tizimlar ulushi
mos ravishda 32 va 15 foizni tashkil etgan [3]. O‘zbekistonda Prezidentning 2025-yil
12-avgustdagi PF-130-son Farmoni bilan 4 million gektardan ortiq qishloq xo‘jaligi
yerlarida ekish va sug‘orish jarayonlarini ragamlashtirish vazifasi belgilangan [4].
Ushbu institutsional o‘zgarishlar hududlar kesimida ishlab chiqarish natijalarini
kuzatish va davlat qo‘llab-quvvatlashining iqtisodiy samaradorligini baholash
imkoniyatlarini kengaytirishga garatilgan. Biroq rag‘batlantirish vositalarining mehnat
unumdorligi va qo‘shilgan qiymatga haqiqiy ta’sirini aniqlash mustaqil empirik
tekshiruvni talab etadi.

O‘zbekiston mintaqalarida agrar ishlab chiqarishni rag‘batlantirishning ahamiyati
hududlarning tabiiy-igtisodiy salohiyati, texnologik ta’minlanganligi va mehnat
resurslari unumdorligidagi tafovutlar bilan belgilanadi. Shunday sharoitda agrar
mehnat unumdorligi va real qo‘shilgan qiymat o‘sishini iqtisodiy rag‘batlantirishning
o‘zaro bog‘liq natijaviy mezonlari sifatida qo‘llash ilmiy-amaliy ahamiyatga ega.

ASOSIY QISM
Agrar 1shlab chiqarish samaradorligining hududiy differensiatsiyasi tabiiy-
iqtisodiy salohiyat, ishlab chiqarish omillari tagsimoti, texnologik rivojlanish va
hududiy ixtisoslashuv bilan bog‘liq. Ushbu omillarning o‘zaro ta’siri mintaqalar
o‘rtasidagi samaradorlik tafovutlarining shakllanishi va o‘zgarishiga ta’sir etishi
mumkin. Hududlararo konvergensiya va fazoviy iqtisodiy bog‘ligliklarni kompleks
baholash agrar rivojlanishning hududiy qonuniyatlarini aniqlashga xizmat qiladi.
Tahlil avval respublika darajasida agrar tarmoq va ishlab chiqarish sanoati yalpi
qo‘shilgan qiymati (YaQQ) dinamikasini taqqoslashdan boshlandi (1-jadval).
1-jadval
O‘zbekistonda agrar yalpi qo‘shilgan qiymat va ishlab chiqarish
sanoatining iqtisodiy dinamikasi’

Yillar Agrar YaQQ, saflsohal:lib;;l(l)(grilsllllr d Agrar YaQQ Sanoat / agrar
mlrd so‘m so‘'m ’ o‘sishi, foizda YaQQ, barobar
2016 74 625,3 40 762,6 - 0,55
2017 91511,9 57 973,6 122.6 0,63
2018 113 620,5 86 705,5 1242 0,76
2019 131 045,5 115 037,3 115,3 0,88
2020 152 091,1 144 587.,6 116,1 0,95
2021 184 306,3 175 862,3 121,2 0,95
2022 212 394,1 200 9414 115,2 0,95
2023 248 098,9 242 626,2 116,8 0,98
2024 2722244 306 357,8 109,7 1,13

! Manba: O‘zbekiston Respublikasi Prezidenti huzuridagi Statistika agentligi, Statistika axborot-tahlil tizimi (SIAT)
ma’lumotlari asosida muallif hisob-kitoblari; 2023-2024—zi11ar - dastlabki ma’lumotlar.

2016-2024-yillarda O‘zbekistonda agrar tarmoq yalpi qo‘shilgan qiymati
74 625,3 mlrd so‘mdan 272 224,4 mlrd so‘mga yetib, 3,65 barobar oshgan [6]. Shu
davrda ishlab chigarish sanoatining yalpi qo‘shilgan qiymati 40 762,6 mlrd so‘mdan
306 357,8 mlrd so‘mga ko‘payib, 7,52 barobar o‘sishni tashkil etgan. Sanoat yalpi
qo‘shilgan giymatining agrar tarmoqqa nisbati 2016-yildagi 0,55 barobardan 2024-
yilda 1,13 barobarga ko‘tarilgan. Bu nisbat 2023-yilgacha 1 dan past bo‘lib, 2024-yilda
birinchi marta undan oshgan. Agrar YaQQ ning yillik nominal o‘sishi 2018-yilda eng
yuqori (124,2 %) va 2024-yilda eng past (109,7 %) darajada qayd etilgan. Ushbu
ko‘rsatkichlar igtisodiyotning tarmoq tarkibida nominal qo‘shilgan qiymat nisbatlari
sanoat foydasiga o‘zgarganini ko‘rsatadi. Biroq nominal o‘sish sur’atlari narxlar
ta’sirini ham aks ettirganligi sababli ularni real mehnat unumdorligining oshishi
sifatida baholash mumkin emas.

Agrar  ishlab  chiqgarishni  iqtisodiy  rag‘batlantirish ~ mexanizmlarini
takomillashtirishda yaratilgan qo‘shilgan qiymatning mutlaq hajmi bilan bir qatorda
uning mehnat resurslari birligiga to‘g‘ri keladigan real migdorini hisobga olish zarur.
Chunki yalpi qo‘shilgan gqiymatning ortishi ishlab chigarish samaradorligi, narxlar
o‘zgarishi yoki resurslar ko‘lamining kengayishi hisobiga yuzaga kelishi mumkin. D.
Gollin, D. Lagakos va M. Waugh ko‘plab mamlakatlar ma’lumotlarida qishloq
xo‘jaligidan tashqari tarmoqlarda bir xodimga to‘g‘ri keladigan qo‘shilgan qiymat
qishloq xo‘jaligidagiga nisbatan ancha yuqori ekanini va bu tafovut ishlangan vaqt
hamda inson kapitali farqlari hisobga olinganda ham saqglanib qolishini ko‘rsatgan [2].
Shu jihatdan davlat qo‘llab-quvvatlashini hududlarning boshlang‘ich iqtisodiy
sharoitlari, real mehnat unumdorligi dinamikasi va qo‘shimcha yaratilgan qiymat
mezonlariga bog‘lash magsadga muvofiq. Bunda subsidiyalar samaradorligini
baholashda ajratilgan mablag® birligiga to‘g‘ri keladigan qo‘shimcha real qo‘shilgan
qiymat, mehnat unumdorligining o‘zgarishi va investitsiyalarning iqtisodiy qaytimi
asosiy natijaviy indikatorlar sifatida qo‘llanilishi mumkin. Ushbu yondashuv budjet
resurslarini hududlar o‘rtasida iqtisodiy asoslangan tarzda tagsimlash va agrar ishlab
chigaruvchilarni yuqori qo‘shilgan qiymat yaratishga rag‘batlantirish uchun
metodologik asos yaratadi. Hududiy tafovutlar Namangan viloyati shahar va tumanlari
misolida ko‘rib chiqildi (2-jadval).

2024-yilda Namangan viloyatida qishlog, o‘rmon va baligchilik xo‘jaligi
mahsulotlari ishlab chigarish hajmi 35 800,2 mlrd so‘mni, o‘sish sur’ati esa 4,3 foizni
tashkil etgan [5]. Hududlar kesimida Yangiqo‘rg‘on tumanida 5 908,3 mlrd so‘m, Pop
tumanida 3 409,7 mlrd so‘m va Uchqo‘rg‘on tumanida 3 194,9 mlrd so‘mlik mahsulot
ishlab chiqarilgan. Eng yuqori o‘sish Pop tumanida 6,4 foiz, Chustda 6,2 foiz va
Yangiqo‘rg‘onda 6,0 foiz darajasida kuzatilgan. Ushbu ko‘rsatkichlar viloyat o‘rtacha
darajasidan mos ravishda 2,1, 1,9 va 1,7 foiz punktga yuqori bo‘lgan. Kosonsoy
tumanida esa o°sish 0,1 foizni tashkil etib, viloyat ko‘rsatkichidan 4,2 foiz punktga past
shakllangan. Eng katta ishlab chiqaruvchi Yangiqo‘rg‘on tumani hajmi eng kichik
Kosonsoy tumanidan 3,3 barobar ko‘p. Natijalar agrar ishlab chiqarishning hududiy
miqyosi va o‘sish sur’atlarida sezilarli tafovutlar mavjudligini ko‘rsatadi. Keltirilgan

ma’lumotlar dastlabki baho ekanini va keyinchalik aniqglashtirilishi mumkinligini
hisobga olish lozim.
2-jadval
Namangan viloyati shahar va tumanlarida agrar ishlab chiqarishning
hududiy differensiatsiyasi va iqtisodiy rag‘batlantirish ustuvorliklari (2024-yil)’

Ishlab O<sish Viloyat
chiqarish Y e o‘sishidan Rag‘batlantirishning ustuvor
Hududlar . . sur’ati, . oo PR
hajmi, mird . farqi, foiz yo‘nalishi
. foizda
so‘m punkt
Namangan sh. 2411,9 4,1 0,2 Qayta ishlash va go"shilgan
qiymat
Namangan t. 2 8394 2,9 -1,4 Texnologik modernizatsiya
. Unumdorlik o‘sishini
Mingbuloq 2 508,7 5,1 0,8 ragbatlantirish
Kosonsoy 1782.2 0.1 42 Ishl?l? chiqarish samaradorligini
oshirish
Norin 22221 3,0 -1,3 Mehnat unumdorligini oshirish
Pop 3 409,7 6,4 2,1 Qayta ishlash va kooperatsiya
To‘raqo‘rg‘on 3122,0 2,3 -2,0 Resp ?slar unumdorligini
oshirish
Uychi 2 878,5 2,4 -1,9 Texnologik yangilanish
Uchqo‘rg‘on 3194,9 43 0,0 Qo’shilgan qiymat zanjirlarini
rivojlantirish
Unumdorlik o‘sishini
Chortoq 2 604,3 5,4 1,1 rag*batlantirish
Chust 29179 6,2 1,9 Ishlab chigarish kooperatsiyasi
Yangiqo‘rg‘on 5908,3 6,0 1,7 Qa‘ytq 1sh1ash va yuqort
go‘shilgan qiymat
Namangan 35 800.2 43 0.0 Nat‘ljadorhkl.(a asoslangan
viloyati rag‘batlantirish

Hududiy tafovutlar agrar ishlab chiqarishni iqtisodiy rag‘batlantirish
mexanizmlarini yagona mezon asosida emas, balki hududlarning ishlab chiqarish
salohiyati va iqtisodiy natijadorligiga mos ravishda tabaqalashtirish zarurligini
ko‘rsatadi. Ishlab chiqarish haymi yuqori bo‘lgan Yangiqo‘rg‘on, Pop va Uchqo‘rg‘on
tumanlarida qayta ishlash, kooperatsiya va yuqori qo‘shilgan qiymat yaratishni
rag‘batlantirish istigbolli yo‘nalish sifatida garalishi mumkin. Chust, Chortoq va
Mingbuloq tumanlarida yuqori o‘sish sur’atlarining barqarorligini ta’minlash,
Kosonsoy, To‘raqo‘rg‘on va Uychi tumanlarida esa ishlab chiqarish samaradorligini
cheklovchi omillarni aniqlash ustuvor ahamiyatga ega. Biroq o‘sish sur’atlarining
farqlanishi mehnat unumdorligi yoki qo‘shilgan qiymat samaradorligidagi tafovutlarni
bevosita isbotlamaydi. Demak, davlat qo‘llab-quvvatlashini real agrar qo‘shilgan
qiymatning bir band xodimga nisbati, unumdorlik o‘sishi va ajratilgan subsidiya

! Manba: Namangan viloyati statistika boshqarmasi, 2024-yil yanvar-dekabr bo‘yicha “Qishlog, o‘rmon va baligchilik
x0‘jaligining asosiy ko‘rsatkichlari” press-relizi (dastlabki ma’lumotlar); oxirgi ustun - muallif ishlanmasi.

birligiga to‘g‘ri keladigan qo‘shimcha iqtisodiy natija asosida differensiallashtirish
magsadga muvofiq.

XULOSA VA TAKLIFLAR

Mintaqaviy agrar ishlab chiqarishni iqtisodiy rag‘batlantirish mexanizmlarini
takomillashtirishda mehnat unumdorligi, yaratilgan real qo‘shilgan qiymat va davlat
qo‘llab-quvvatlashining iqtisodiy natijadorligini o‘zaro bog‘liq holda baholash muhim
ahamiyatga ega. O‘zbekiston va Namangan viloyati misolida o‘rganilgan statistik
ko‘rsatkichlar agrar ishlab chiqarishning hududiy rivojlanish sur’atlari turlicha
shakllanganini ko‘rsatadi. 2016-2024-yillarda O‘zbekistonda agrar tarmoq yalpi
qo‘shilgan qiymati 3,65 barobar, ishlab chiqarish sanoatiniki 7,52 barobar oshgan.
Namangan viloyatida 2024-yilda qishloq, o‘rmon va baliqchilik xo‘jaligi mahsulotlari
hajmi 35 800,2 mlrd so‘mni tashkil etib, o‘sish 4,3 foizga yetgan, Pop va Chust
tumanlarida mos ravishda 6,4 va 6,2 foizlik o‘sish qayd etilgan. Ushbu natijalar ishlab
chiqarish miqyosi va o‘sish sur’atlaridagi tafovutlarni ifodalaydi, biroq mehnat
unumdorligi oshganini bevosita tasdiglamaydi. Tadqiqot natijalaridan kelib chiqib,
quyidagi takliflar ilgari suriladi:

1) agrar ishlab chigarishni rag‘batlantirishda bir band xodimga to‘g‘ri keladigan
real qo‘shilgan qiymat, uning yillik o‘sishi va resurslar unumdorligini asosiy natijaviy
mezonlar sifatida qo‘llash, bunda hududlarning boshlang‘ich iqtisodiy sharoitlari,
ishlab chiqarish ixtisoslashuvi va texnologik imkoniyatlarini hisobga olish;

2) agrar ishlab chiqarishni davlat tomonidan qo‘llab-quvvatlash mexanizmlarini
moliyalashtirish hajmiga emas, balki erishilgan qo‘shimcha iqtisodiy natijalarga
bog‘lash;

3) hududlar kesimida ajratilgan subsidiya va imtiyozli moliyalashtirish
mablag‘lari, real agrar qo‘shilgan qiymat, bandlik va mehnat unumdorligini
birlashtiruvchi monitoring tizimini shakllantirish;

4) rag‘batlantirish samaradorligini baholashda davlat ko‘magining bir birligiga
to‘g‘ri keladigan qo‘shimcha real qo‘shilgan qiymat, mehnat unumdorligining
o‘zgarishi va investitsiyalarning iqtisodiy gaytimini asosiy indikatorlar sifatida
qo‘llash.

jadallashtirish orqali samaradorlikni oshirish chora-tadbirlari to‘g‘risida”gi Farmoni.
https://lex.uz/docs/-7694880

5. Namangan viloyati statistika boshqarmasi. (2025). Qishlog, o‘rmon va
baligchilik xo‘jaligining asosiy ko‘rsatkichlari: 2024-yil yanvar-dekabr (press-reliz).
https://namstat.uz/images/Pres-Reliz/2024/Selhoz2024 _dekabr.pdf

6. O‘zbekiston Respublikasi Prezidenti huzuridagi Statistika agentligi. Statistika
axborot-tahlil tizimi (SIAT): qishloq, o‘rmon va baligchilik xo‘jaligida yaratilgan yalpi
qo‘shilgan qiymat (1.01.01.0015 ko‘rsatkichi). https://siat.stat.uz

WWW.MARKETINGJOURNAL.UZ 891


https://lex.uz/docs/-7694880
https://namstat.uz/images/Pres-Reliz/2024/Selhoz2024_dekabr.pdf
https://siat.stat.uz/

Muharrir:

Ingliz tili muharriri:
Rus tili muharriri:

Musahhih:

Sahifalovchi va dizaynerlar:

ilmiy, amaliy va ommabop jurnali

Xakimov Ziyodulla Axmadovich
Tursunov Boburjon Ortigmirzayevich
Kaxramonov Xurshidjon Shuxrat o‘g‘li
Karimova Shirin Zoxid qizi

Sadikov Shoxrux Shuxratovich
Abidjonov Nodirbek Odijon o‘g‘li

— e\

2025-YIL, 16- OKTABR, MAXSUS-SON, I-II-III-SHO‘BALAR

© Materiallar ko‘chirib bosilganda “Marketing” ilmiy, amaliy va ommabop jurnali manba sifatida
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar

Marketing jurnali O‘zbekiston Respublikasi Oliy ta’lim, fan va innovatsiyalar vazirligi huzuridagi Oliy
attestatsiya komissiyasi rayosatining 2024-yil 04-oktabrdagi 332/5 sonli qarori bilan milliy ilmiy
nashrlar ro‘yxatiga kiritilgan

